
Ministr-dãmbã  maana b wakat fãa tigsgã Waogdg yʋʋmd 2025, 

           tʋʋl-nif kiuug rasem 16, arb daare,  

yibeoog wakat a 9 n tall n tãag wakat 11 sẽn loog mn 39, 

Sõnegselãns kapitɛnd Ibrahim TARWOORE sẽn ya  

Tẽngã taoor soab n le ya Minisr-dãmbã tigsg  

taoor soab n lʋɩ tʋʋmdã taoore. 

 

 

 

B zĩndame n bal n wɛgs daarã koe-zutu,  

n kelg koees b sẽn wa n taas-ba,  

  n lʋɩɩs neb tʋʋm taoore,  

la b kõ sor tɩ b sigl tʋʋm tẽn-taase. 

I.1. MINITƐƐR NING SẼN GET-A KOOB TƲƲMA, GƲƲLGO, LA KOOM 

PƲGẼ BÕN-VƖƖLƖ KOGLGÃ ZĨIGẼ 

Tigsgã rãmb sẽn zĩndã, b saka noor sẽn gãnege, n vigl rũmsã kʋʋb tʋʋm-noore, 

Faso Abatoaar vɩɩm noy nins sẽn ya-b toor zallã.  

No-kãngã sakr na n sõnga rũmsã kʋʋb tʋʋm-noorã, Faso Abatoaar, t’a paam no-

gãnegds nins a sẽn tar-b rãmb tʋʋmde, sẽn na tõog n tʋm a tʋʋmã ne zemsgo, 

wala sẽn gãneg tɩ be no-rɩkdg l°2014-614/PRES/PM/MEF/MFPTSS, b sẽn yiis 

2024 yʋʋmde, sẽoog kiuug rasem 24 daare, n yals goofneer tʋʋm-noy nins sẽn 

kẽesd laogã no-tũud-yalemsã. 

I.2. MINITƐƐR NING SẼN GET-A LAOG KẼGSG NE A TALL-N-TƲM 

YELLÃ ZĨIGẼ 

Tigsgã rãmb saka noor b sẽn gãnege, n wilg tɩ karen-bi-bɛd kaoreng zĩiga, sẽn 

kẽed ne bãng-baoosg la bãng-minim zãmsgo, Iyɛfɛer/Ɛste (UFR/ST), n paas   

karen-bi-bɛd ro-gãas meeb Doori Inivɛɛrsite wã pʋga, yaa bũmb sẽn ya yãgdem 

yelle, nin-buiidã vɩɩm manegr yĩnga.   

A meebã tʋʋm-saagdɩ pidsg pʋgẽ, zĩig yalem sẽn ta ha koabg (100) la b ra pĩnd n  

yãk Doori komindã pʋga, tɩ vaees-n-gɛsg tʋʋmã sɩng n sa 2021 yʋʋmde, yʋʋm-

sar kiuugã pʋgẽ. La, yel-gĩti sẽn zĩnd zĩigã sɛb lebgr pʋgẽ, la yõ-koglg kaalem 

sẽn ya zu-loe-kaseng soogẽ beenẽ wã yĩng kɩtame, tɩ hali n tãag rũndã, tʋʋmd ba 

a ye nan pa sɩng ye.  

La d sẽn mi tɩ tʋʋmdã pa tõe n maane, tɩ sã n pa nebã sẽn tilimd zĩigã sẽn yãka 

zug n paam zĩig a to n yik yĩng kɩtame, tɩ ya tɩlae tɩ b rɩk noor yãgdem pʋgẽ, n 

tõog n paam n welg yel-kãng tao-tao.  

No-kãngã rɩkrã yaa sẽn na wilg tɩ tʋʋm-kãngã, bãng-baoosg la bãng-minim 

baoosg zĩiga, n paas karen-bi-bɛdã ro-gãas meeb Doori tẽngã pʋg tara yõod n kõ 

nin-buiidã, n kɩt t’a yaa tʋʋmd sẽn tog n maan ne yãgdem. Pipi, a na n sõngame 

tɩ b paam n maneg zĩisã yell tao-tao, a yiib soaba, a na n sõngame tɩ b tõog n 

waoog sard nins sẽn dɩk ne sõangdbã, ne Inivɛɛrsite wã zãmsg roto, la a ro-gãas 

meebo.  

No-kãngã sakrã na n kɩtame tɩ b tõog n yiis noor n wilg yõod ning sẽn be ne 

tʋʋmdã, Inivɛɛrsite wã zãmsg roto, la a ro-gãasã meeb Doori sẽn yaa tʋʋmd sẽn 

segd n maan yãgdem pʋgẽ, n kɩt tɩ nebã segd n yik tʋʋle, tɩ b paam n tʋm 

tʋʋmdã.  

I.3. MINITƐƐR NING SẼN GET-A YO-KOGLG YELLA ZĨIGẼ 

Tigsgã rãmb saka tʋʋmd sẽn yɩl toagsg sebre, sẽn kẽed ne tẽn-tõrã polɩɩs-rãmb 

yãkr b sẽn dat n maan 2025 yʋʋmdã pʋgẽ, yaa sẽn zoe n be-b tʋʋmdã pʋgẽ n 

baood n kẽng taoore, la sẽn nan dat n kẽ-b tʋʋmdã pʋgẽ wags-taaba.  

Tigsgã rãmb sakame tɩ b na n yãk Komsɛɛr de polɩɩs-rãmb bãmb pisi (20), 

ofisiye de polɩɩs-rãmb bãmb pisoobe (60), sã n yaa ne sẽn zoe n be-b tʋʋmdã 

pʋgẽ n baood taoor kẽngrã, ne Komsɛɛr de polɩɩs-rãmb sẽn tog n tall bãng-

minim sẽn ya toor zall bãmb piiga (10), ofisiye de polɩɩs-rãmb sẽn wẽnd b sẽn 

gom b rãmb yellã me bãmb piiga (10), la sẽn na baood-b tʋʋmdã pʋgẽ, b rata 

Su-ofisiye de polɩɩs-rãmb bãmb tus a yiibu (2000), tɩ bãmb sʋka, b rata 

mekanisẽemb 50 sẽn na n yɩ pagba. 

I.4. MINITƐƐR NING SẼN GET-A BƲ-KAOORE, NINSAAL YEL-SƐGDƖ 

WAOOGRE, LA TƲƲM-NOYÃ KIBLG ZĨIGẼ  

Tigsgã rãmb saka tʋʋm sẽn yɩl toagsg sebre, sẽn kẽed ne tʋʋm-saagdɩ sẽn ya 

toor zall b sẽn dat n maan 2025 yʋʋmdã pʋgẽ, bʋ-kaoore, ninsaal yel-sɛgdɩ 

waoogre, la tʋʋm-noyã kiblg ministɛɛr yĩnga. 

Tʋʋm-saagdɩ kãensã sẽn ya toor zallã, b rɩk-b lame n ning tẽn-tõrã lebg-n-deeg 

tʋʋm pʋgẽ, sẽn tũud ne bʋ-kaoor soog tʋʋm-noy lebsg bilf-bilfu, b tilgr zĩisi. B 

leb n sõngda ne teed baoob bʋʋd kaoob zĩisã yĩnga, sẽn na yɩl tɩ sɛb sẽn zam bʋ-

kaood rotẽ, tɩ yaa neb b sẽn paalge, nin-kãens paam b yellã neng yãkre.  

Tʋʋm-saagdɩ kãensã sẽn ya toor zallã, yaa : 

- bʋ-kaood ro-kãseng ning sẽn be Nuna wã, Nuna Teeyi wã (TGI) roog 

manegr tʋʋma ; 

- Nuna bi-bees roogã, Makã (MAC) roog manegr tʋʋma ; 

- Bogãnd la Tugã bʋ-kaood rotã manegr tʋʋma, sẽn kẽed ne vaees-n-gɛsg 

tʋʋm sẽn na n siglgi, tɩ yaa bãng-minim baoosg tʋʋma, b meebã pʋgẽ ; 

- Bʋ-kaood ro-bɛd sɛb masĩn-dãmb baoobo. 

Ligd sẽn na n dɩk n kẽes tʋʋmdã pʋgẽ na n yika milyõ kobs-naas la pisopoe la 

a yopoe, la tus pisopoe la a tãabo, la wakɩy kobs-wae la pis-nu 

(476 073 950),  tags-rãmbã fãa ligd sẽn naage. 

Ligdã na n yii Goofneerã koglg pʋga, 2025 yʋʋmd moendã sẽn gãnegã pʋga. 

I.5. MINITƐƐR NING SẼN GET-A ME-BƐD LA SOAY TUGB YELLÃ 

ZĨIGẼ 

Tigsgã rãmb sulgame n ges laloa b sẽn saagd gãnegre, n dat n vigl no-tũuds sẽn 

kẽed ne goofneer me-bɛd la a soay tugb vaeesg tʋʋm yell gesgo, laboratoaar di 

batima wã tʋʋmd Burkĩna Faso. 

Perzidã wã no-rɩkdg minisr-dãmbã sẽn zĩnd n balã, Zatu l°AN VII-

0044/FP/PRES sẽn yi 1990 yʋʋmde, sẽoog kiuug rasem 23 daarã kõo Tẽn-tõrã 

tʋʋm-noor sẽn get meeb la soay tugb yellã, Ɛlɛnbetepe (LNBTP) sore, tɩ yaa yẽ n 

so vaeesgo, bãng-minim, ba ne gũus-n-gɛsg tʋʋm buuda fãa, tɩ sãang buud sã n 

wa zĩnd yʋʋm piig sẽn na n pʋgl tʋʋmdã saab tɛka, bɩ sẽn maan-a tʋʋmdã wa 

koglg n leoke. 

 

Laloa-kãngã b sẽn saagd gãnegrã pʋgẽ, b ratame, tɩ tẽn-tõrã meeb la soay tugb 

tʋʋm-noorã, Laborataar naseonall di batima wã tʋʋm pʋga, bɩ b tõog n pak tʋʋm-

bugs a taab n paase, tɩ tʋʋmdã sõmblem ket n ya wa a pĩnda. Bũmb ning sẽn wa 

ne yam-yãk-kãnga wã, yaa tʋʋm-no-kãngã sẽn pa tõe n maan tʋʋm nins b sẽn 

kot-a wã fãa, a leb n pa tõe, wakat ning b sẽn mi n yãk n kõ-a wã pʋgẽ, n tʋm 

tʋmdã tɩ sa ye. Yam-yãk-kãnga na n sõngame, tɩ b paam n yãag Goofnerã wa sẽn 

segde, a tʋʋm-saagdɩ nins sẽn be tẽngã beoog neer tʋʋm pʋgẽ wã, t’a toõg n 

pids-b wa sẽn segde. 

Tʋʋm-gãnegd-kãngã toeoog sẽn ya bɛd-bɛd yaa tʋmd-m-mengẽ rãmbã 

laboratoaar tʋʋm pakr ne agrema teknik zĩndgr masã. 

Minisr-rãmbã sakame n kõ sor tɩ b tall laloa-kãngã b sẽn saagd rɩkr n taas depite-

rãmbã taoor tɩ b sulg n gese. 

II.1. Minisr ning sẽn get laog kẽgsg ne a tall-n-tʋm kõo kõo koees wʋsgo:  

- pipi soabã b goma sẽn kẽed Afrik wĩndg sẽn lʋitẽ tẽms sẽn na n seg taab 

Kotonu sẽn ya Bene na-tẽngã, sig-noy kiuug rasem 06 n ta a rasem 08 

daar rõandã yʋʋmd 2025 pʋgẽ. Sekã bil yaa b kõ taab kibay enrzi atomikã 

wɛɛngẽ. 

 

Seg-kãng na n tigma sureezɩyõ wa ̃ doand-dãmba. B rat n zaba ne zãmbã tʋʋm la 

leebg nins sẽn gɩdge atomikã wɛɛngẽ.  

 

- A yiib soabã gomda  Burkĩna Faso sẽn dabd Ayeyɛs (AES) doand taoor-

rãmb sɛk Bamak sẽn ya Mali na-tẽnga. Na n yɩɩ yʋʋmd 2025 sig-noy 

kiuug rasem 15 n tãag a rasem 16 daare. Rẽ tɩ Ayeyɛs (AES) ɛgspɛɛr-

dãmb tʋʋmã kiblg wɛɛngẽ  da zoe n zĩnd n yãa taab sig-noy rasem 13 n 

tãag a rasem 14 daare. 

Ɛgspɛɛr-dãmb tigsgã võor yaa sẽn na n tũ doanda taoor rãmb sẽ ya bɛd-bɛd-bɛd 

sẽn da gãneg bũmb ning Lome sẽn ya Togo na-tẽngã b sɛk pʋg yʋʋmd 2024 zĩ-

likr kiuug dasem 26 daarã tũ tʋme. Sẽn paasd yɛsa, yaa noy sẽn ne kẽed kẽn-m-

yam Ayeyɛs weemsã sẽn tog n yɩ to-to.  

 

- A tãab soabã gomda ba-yir nonglem ligd-tigimd b sẽn boond tɩ ɛfyɛspe 

(FSP)  sẽn yala la b sẽn tall n tʋm yʋʋmd  2024 tɩ yɛlã bẽe zĩig ning masã 

wilgr nin-buiidã  . 

Yʋʋmd 2024 yʋʋm-sar kiuug rasem 31 daare, tɩ lidg sẽn zoe n kẽ ɛfyɛspe tʋʋmd 

yĩng yaa seefa ligd 175 685 084 312 tɩ d sã n na n dɩk-a n mak ne rɩẽ sasa kãng tɩ 

sẽn dag na kẽ yɩɩ Seefa wa ligd 99 039 035 500, rẽnd sẽn zẽk n paas rõandã, 

koabg pʋɩɩr zug yaa  77,39 % 

Ligdã sẽn kẽ sõngame tɩ b ges Bevedepe (BVDP) yelle, la ra teed n paas sodaarã 

tʋʋm pãnga.  Ligd sõor sẽn yiis yikda seefa wã ligd 150 000 000 000, rẽ pʋgẽ 

sẽn yãk n maan yaood taa seefa wã ligd 145 834 956 114, tɩ b sã n mag-a koabg 

pʋɩɩr pʋgẽ a yaa bũmb sẽ n ta 97,22%. 

Ɛfyɛspe (FSP) tʋʋmdã sẽn tall pãng to-to ning yʋʋmd 2024 ki-tãbrã ket n yaa 

boto kɛpɩ yʋʋmd 2025 ki-tãabrã pʋgẽ me. Rõandã b paama seefa ligd  

33 031 991 476 , tɩ mag pʋgẽ paasg sẽn kẽng taoor koabg pʋɩɩr pʋgẽ ne rɩẽ sasa 

kãngã zema  6,55%. Ligdã sẽn yiis n tʋm ki-tãabrã pʋgẽ zoe n taa  seefa ligd  

25 124 700 000, tɩ sã n mag-a sẽn kẽed sardrã sẽn da dat pidgã,  koabg zugẽ gɛɛl 

yaa  76,87%. 

Minisr-rãmbã tigsg pẽga tʋʋm-maandb b tʋʋmã sẽn wom biis wʋsg yĩnga. La, 

kell n boond minisr-rãmb nins fãa sẽn get-b tʋʋmdã yell tɩ b mao n da sʋʋs ye, tɩ 

ligdã zãab yɩ fasɩ ne burkĩndlim 

II.2. Minisr ning sẽn get-a liise la kolɛɛs karen-biis kaorengo, tʋʋm zãmsgo, la 

bãng-minim baoob yellã,  togsa minsr-rãmbã taoor tɩ sig-noyã kiuug sẽn watã, a 

rasmã a 2 n tall n tãag a rasmã a 4 daare, pipi tig-raag nug tʋʋmã yĩng tɩ b kʋʋng 

boondẽ tɩ Samospe (SAMOSP). Zĩig ning raagã sẽn na n do wã na n yɩɩ nug 

tʋʋma rãmb zĩigã sẽn Waogdg tɩ bood tɩ  Siyawo (SIAO).  

 

 

Tigrã koe-zug yaa « yɩl n dok lozind-rãmbã tʋʋm la rɩɩb wɛɛng men-sekr zu-

loeesã: tʋʋm-bʋg la tog n zãms n yidg zu-loeesã ? ». 

Gom-zu-kãngã tikrã yaa sẽ na yɩl n lebg n maneg n sigl tʋʋmã tɩ zem ne tẽngã 

yãab sẽn be zĩig ning dũnd-dũndã. 

Ce salon est organisé par Burkĩna Suudu Bawdè (BSB), la Maison des 

compétences du Burkĩna. Il vise à informer et à sensibiliser particulièrement la 

jeunesse sur les possibilités de formation professionnelle afin de lui offrir des 

perspectives concrètes d’insertion professionnelle. Yaa Burkĩna Suudu Bawdɛ n 

soog ti-kãngã yõnego.  B sẽn dat n yɩɩd ya b kõ kom-bɩɩsã kbay la sagls tʋʋmã 

wɛɛngẽ, b gẽesgo, b luglg la b zãabo. 

Pipi tig raagã woto, sõasg buud toor-toor na n sõsame sẽn kẽed nug tʋʋmã 

wɛɛngẽ  karen-bi-bãoose karen-bi-bɛd la neb nins fãa fãa be-b tʋʋm baoob sorẽ. 

Woto b tõog n yãag-b-lame. 

III.NEB TƲƲM TAOOR LƲƖƖSGO 

III.1.  NED FÃA TƲƲMD TAOOR LƲƖƖSGO, NE A TƲNTƲMDRE 

A. AU SẼN KẼED NE MINISTƐƐR NING SẼN GET KOOBÃ TƲƲMA, 

GƲƲLGÃ, LA KOOMÃ PƲGẼ BÕN-VƖƖLƖ KOGLGO, N SEGD N GES 

GƲƲLGÃ TƲƲM KIBLG YELLE  

- A Mise Hamade WEDRAOOGO, Mll 87 299 M, sẽn ya ẽnzenyɛɛr n get 

rũmsã gʋʋlg yelle, lebga dirɛktɛɛr zenerall n kibind Azãas Faso abatoaar 

tʋʋmã kẽna. 

B. SẼN KẼED NE MINISTƐƐR NING SẼN GET LAOGÃ KẼGSG NE A TALL-N-

TƲME, N SEGD N GES TẼN-TÕRÃ YƲƲMD MOEND TƲƲM SIGLG YELLE  

- A Mise Poll YÃMBWEOGO, Mll 39 656 T, sẽn ya lẽmpo ẽnspɛktɛɛre,            

lebga kadastrã tʋʋm taoor soaba ; 

- A Mise Inusa WEDRAOOGO, Mll 59 861 W, sẽn ya lẽmpo ẽnspɛktɛɛre, 

lebga Bagrepoll kõnseye fiskalle ; 

- A Mise Wẽndlasida Deni TƖYEMTOORE, Mll 334 206 T, sẽn ya lẽmpo 

ẽnspɛktɛɛre, lebga taoor soab n get Zɩɩro porvẽnsã lẽmpo yelle ; 

- A Mise Erik WEDRAOOGO, Mll 294 312 Z, sẽn ya terzɩyoor 

ẽnspɛktɛɛre, lebga Sãngɩye porvẽnsã ligd bingda. 

C. SẼN KẼED NE MINISTƐƐR NING SẼN GET-A YÕ-KOGLGÃ YELLE  

- A Mise Benewẽnd SÃNKARA, Mll 119 404 P, sẽn ya pʋlɩɩs komisɛɛr 

divizõnɛɛre, lebga zarze demisõ ; 

- A Mise Sɛk Hamed DUSA, Mll 217 563 T, sẽn ya pʋlɩɩs komisɛɛr 

divizõnɛɛre, lebga zarze demisõ ; 

- A Fenayɩ Mayɩmuna KARAMA sẽn ya a TRAOORE paga, Mll 326 916 

N, n ya Atase n get koarengã la a balb yelle, lebga zarze demisõ ; 

- A Mise Ogɩstẽ SAWADGO, sẽn ya Ofɩsɩye, lebga afɛɛr ziridik ekõntãsɩye 

taoor soaba ; 

- A Mise Abdɛl Kabir Sayɩɩdu SAWADGO, sẽn ya Ofɩsɩye, lebga taoor 

soab n zãad tʋntʋmbdbã sẽn be tẽn-tõrã Ofis ning sẽn get sãnmã la arzɛgs 

a taabã bogd bãan yell tɩ b boond tɩ Onasim (ONASSIM).    

D. SẼN KẼED NE MINISTƐƐR NING SẼN GET BURKĨNA NE TẼN-TAAS 

ZOODO, ZEMS-N-TAAR NA ZĨND TẼMSÃ NE TAAB SƲKA, LA 

BURKĨNABƐ-RÃMB SẼN BE TẼN-ZẼMSÃ YELLE  

- A Elɩyele Nadin BAZIE sẽn ya a TRAOORE paga, Mll 105 152 F, sẽn 

ya sagend n  get Burkĩna ne tẽn-taas zoodo, zems-n-taar na zĩnd tẽmsã ne taab sʋka, 

la burkĩnabɛ-rãmb sẽn be tẽn-zẽmsã yelle, lebga zarze demisõ ; 

- A Madaam Maryam FOFANA, Mll 59 731 E, sẽn ya sagend n  get Burkĩna 

ne tẽn-taas zoodo, zems-n-taar na zĩnd tẽmsã ne taab sʋka, la burkĩnabɛ-rãmb sẽn be 

tẽn-zẽmsã yelle, n ya rũndã-rũndã dirɛktɛɛr zenerall n get tẽmsã ne taab 

zems-n-taar yelle, lebga porgarem bidzetɛɛr limoro 029 sẽn get zems-n-taar 

na zĩnd tẽmsã ne taab sʋkã « Kooperasõ miltilateralle » taoor soaba ; 

- A Mise Tobiyãre Zak GUBA, Mll 200 455 P, sẽn ya sagend n  get Burkĩna 

ne tẽn-taas zoodo, zems-n-taar na zĩnd tẽmsã ne taab sʋka, la burkĩnabɛ-rãmb sẽn be 

tẽn-zẽmsã yelle, lebga taoor soab n get tẽn-tõrã bãng-minim piuugg kũun 

yelle ; 

- A Mise Balebɩyã Brino TIYEGRE, Mll 212 444 G, sẽn ya sagend n  get 

Burkĩna ne tẽn-taas zoodo, zems-n-taar na zĩnd tẽmsã ne taab sʋka, la burkĩnabɛ-rãmb 

sẽn be tẽn-zẽmsã yelle, lebga pipi sagend Burkina Ãmbasaad ning sẽn be-a 

Adis-Abeba wã (Etɩyopi). 

E. SẼN KẼED NE MINISTƐƐR NING SẼN GET-A TƲNTƲMBA, LA TẼN-

TÕRÃ NIN-BUIID VƖƖM-N-TAAR KOGLG YELLE 

- A Mise Tegawẽnd Alfrɛd SẼMPOORE, Mll 52 964 T, sẽn ya sagend n 

get tʋntʋmbdbã zãab yelle, n ya rũndã-rũndã dirɛktɛɛr zenerall n get   

tʋntʋmbã, la tẽn-tõrã nin-buiid vɩɩm-n-taar koglg yelle, lebga porgarem bidzetɛɛr 

limoro 042 wã taoor soaba « kãdemsã tʋʋm-noy tʋntʋmdba » ; 

- A Mise Isa WEDRAOOGO, Mll 216 826 K, sẽn ya ẽnspɛktɛɛr n get 

tʋʋmã pʋgẽ yɛla, lebga Lɛsã rezɩyõ taoor soab n get  tʋʋmã la tẽn-tõrã nin-

buiid vɩɩm-n-taar koglg yelle. 

F. SẼN KẼED NE MINISTƐƐR NING SẼN GET-A KIBAYÃ KŨUNI, ROG-N-

MIKÃ KOGLGO, TE-NAANESÃ, LA TẼN-KAAGRÃ YELLE  

- A Mise Isaka SALGO, Mll 381 961 E, sẽn ya sagend n get rog-n-mikã 

laog zãab yelle, lebga Lorum porvẽnsã taoor soab n get Kibayã kũuni, rog-n-

mikã koglgo, te-naanesã, la tẽn-kaagrã yelle ; 

- A Mise Lukumaan BADOLO, Mll 382 014 W, sẽn ya tẽn-kaagrã tʋʋm-noy 

kibinda, lebaga Kuritẽng porvẽnsã taoor soab n get Kibayã kũuni, rog-n-mikã 

koglgo, te-naanesã, la tẽn-kaagrã yelle. 

G. SẼN KẼED NE MINISTƐƐR NING SẼN GET-A LAAFƖ WÃ TƲƲM SIGLG 

YELLE 

- A Yeri Silvi YUL sẽn ya a TRAOORE paga, Mll 231 505 K, n ya logto-

kãsenga, lebga taoor soab n get laafɩ wã la zagsã yelle ; 

- A Mise Mahamadi TASEMBEEDO, Mll 118 892 W, sẽn ya logto-

kãsenga, lebga taoor soab n get nin-buiidã laafɩ yelle ; 

- A Mise Dumapulɛ Vẽnsã BATƖYENE, Mll 208 196 J, sẽn ya logto-

kãsenga, lebga sekretɛɛr tɛknik n get laafɩ wã tʋʋm-noy ligd kũun maneg-

n-gesg yelle ; 

- A Maryam BAGAYA sẽn ya a SAWADGO paga, Mll 273 066 D, sẽn 

ya farmasɩyẽ spesɩyalisti, lebga taoor soab n get tɩp-tɩɩmã yelle ; 

- A Mise Isa KONATE, Mll 245 650 H, sẽn ya logto-kãseng lebga Ho-

Baasẽ rezɩyõ wã taoor soab n get laafɩ wã tʋʋm siglg yelle. 

H. SẼN KẼED NE MINISTƐƐR NING SẼN GET LOZIND-

DÃMB TƲƲMA, LEEBGO, LA NUG TƲƲM KIBLG 

YELLE  

- A mise Erik BASOLE, Mle 119 816 E, sẽn ya arzɛk yel 

sagenda, n paam naam n lebg SIYAO (SIAO) dirɛktɛɛr zeneral. 

- SẼN KẼED NE MINISTƐƐR NING SẼN GET WEEN-

VƖƲƲG KOGLGO, KOOM LA YOLGEMD BAOOB 

YELLE  

- A mise Tidiyan NINKẼEMA, Mle 203 320 V, sẽn ya ẽzeniyɛɛr 

de zeni riral n paam naam n lebg tʋʋm noor ning sẽn geta kooma 

tʋʋm kiblgu direktɛɛr zeneral ; 

- A mise Sere kirõlalimi Feligs SOU, Mle 289 075 W, sẽn ya 

ẽzeniyɛɛr de zeni riral n paam naam n lebg tʋʋm noor ning sẽn 

geta kooma tʋʋm kiblgu yidgri direksõ zeneralã pʋgẽ. 

III.2. NEB TƲƲM TAOOR LƲƖƖSGO KÕNSƐY DADMINITRASÕ PƲGẼ   

Tigsigã lʋɩɩsa neb tʋʋm taoor kõnsɛy dadministrasõ rãmb pʋgẽ : 

- Sosete Faso Tãrãzit la Lozistik b sẽn kʋrg n boond tɩ ƐFTEYƐL 

(FTL) Sẽn kẽed ne Ministɛɛr ning sẽn get-a laog kẽgsg ne a tall-

n-tʋm yelle; 

- Azãs nasnal de sekirite dɛ sistɛm dẽformasõ b sẽn kʋrg n boond 

tɩ AYƐNSI (ANSSI) sẽn kẽed ne ministɛɛr ning sẽn get tʋʋm-

noyã pʋsẽ kibay kũun tʋʋm-te-paal luglg yelle; 

Tigsigã ye lʋɩɩsa perezidã sẽn kõ tʋʋm noor ning sẽn ya Sosete 

Faso Tãrãzit la Lozistik b sẽn kʋrg n boond tɩ ƐFTEYƐL (FTL) 

kõnsɛy dadministrasõ wa pʋgẽ.  

A.  MINISTƐƐR NING SẼN GET-A LAOG KẼGSG NE A TALL-N-

TƲM YELLE 

Tigsigã gãnega dekre a yiibu (02). 

Pipi dekre wã lʋɩɩsa neb nins sẽn pʋgda ƐFTEYƐL (FTL) kõnsɛy 

dadministrasõ wã pʋgẽ yʋʋma tãab (03) pipi manda. 

Sẽn kẽed ne Ministɛɛr ning sẽn get-a laog kẽgsg ne a tall-n-tʋm 

yelle: 

- A mise Mamadu SERE, Mle 39 652 W, sẽn ya ẽspɛktɛɛr dɛ 

zẽnpo; 

- A mise Mumuni Giyom MUMWE, Mle 49 351 C, sẽn ya 

ẽspɛktɛɛr pẽrẽsipal de doaan. 

Sẽn kẽed ne Ministɛɛr ning sẽn get yõ-koglgo, soda-kʋd bɩ ãnsiyẽ 

kõmbatã-rãmb yelle : 

- A mise Zoaani Bilɛɛz ONAZA, sẽn ya ofisiye. 

Sẽn kẽed ne Ministɛɛr ning sẽn get-a yõ-koglg yelle : 

- A mise Zã Kolod BASOLE, Mle 111 477 S, sẽn ya ẽspɛktɛɛr 

pẽrẽsipal de poliis. 

Sẽn kẽed ne Ministɛɛr ning sẽn get koob tʋʋma, gʋʋlgo, la koom 

pʋgẽ bõn-vɩɩlɩ koglg yelle: 

- A mise Alasan NINKẼEMA, Mle 03 010 400 225 006 759, sẽn 

ya administratɛɛr dãterepiriz. 

 

Sẽn kẽed ne Ministɛɛr ning sẽn get ween-vɩʋʋg koglgo, koom la 

yolgemd baoob yelle: 

- A mise Abu TARAOORE, Mle 117 567 H, sẽn ya ween-vɩʋʋg 

koglg ẽspɛktɛɛre. 

Sẽn kẽed ne ministɛɛr ning sẽn get kʋʋrã wã, tẽn-gãongã tẽngr la 

a zug laog tʋʋm kiblg yelle : 

- A mise Lorã Wẽndemi KAABRE, Mle 241 883 P, sẽn ya tẽn-

gãongã tẽngr la a zug laog tʋʋm ẽspɛktɛɛr. 

Dekre a yiibu (02) soaba lʋɩɩsa a mise Mamadu SERE, Mle 39 652 

W, sẽn ya ẽspɛktɛɛr de zẽnpo, n lebg kõsɛy dadministrasõ wã perezidã 

n kõ Sosete Faso Tãrãzit la Lozistik b sẽn kʋrg n boond tɩ ƐFTEYƐL 

(FTL) yʋʋma a tã (03) pipi manda. 

B. MINISTƐƐR NING SẼN GET TƲƲM-NOYÃ PƲSẼ KIBAY KŨUN 

TƲƲM-TE-PAAL LUGLG YELLE  

Tigsigã rɩka dekre yɛnga sẽn n na yɩl n lʋɩɩs a mise Abdulay 

KẼEDREBEOOGO, Mle 00 00 012, sẽn ya goosnɛɛrã raagã moong 

bãng mita sẽn lebg tʋmtʋmd administratɛɛr no-rɛɛs n kõ Azãs nasnal 

de sekirite dɛ sistɛm dẽformasõ b sẽn kʋrg n boond tɩ AYƐNSI 

(ANSSI) kõnsɛy dadministrasõ wã pʋgẽ yʋʋm a tã (03) pipi manda.  

